ՀԻՄՆԱՎՈՐՈՒՄ
§Գնումների գործընթացների շրջանակներում պետական պատվերներ կատարող կազմակերպություններին 2022 թվականի սեպտեմբերի 13-14-ը Ադրբեջանի կողմից սանձազերծված ռազմական գործողությունների հետևանքով հասցված նյութական վնասի փոխհատուցման մասին¦ ՀՀ կառավարության որոշման 
նախագծի ընդունման


1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է 2022 թվականի սեպտեմբերի 13-14-ը Ադրբեջանի կողմից սանձազերծված ռազմական գործողությունների հետևանքով ՀՀ պաշտպանության նախարարության պատվերով գնումների մասին օրենսդրությամբ սահմանված կարգով ճանապարհաշինական և ինժեներական աշխատանքներ կատարող կազմակերպությունների կողմից կապալային աշխատանքների կատարմանը ներգրաված գույքին հակառակորդի կողմից հասցված վնասի դիմաց այդ կազմակերպություններին փոխհատուցում տալու հետ կապված հարաբերությունները կարգավորելու անհրաժեշտությամբ: 
2. Ընթացիկ իրավիճակը և խնդիրները
2022 թվականի սեպտեմբերի 13-ից 14-ը Ադրբեջանի կողմից սանձազերծված ռազմական գործողությունների արդյունքում ՀՀ պաշտպանության նախարարության պատվերով ճանապարհաշինական և ինժեներական աշխատանքներ կատարող ընկերությունների տեխնիկաների դուրս բերումը ռազմական գործողությունների գոտիներից հնարավոր չի եղել ապահովել, որի արդյունքում դրանք անցել են հակառակորդի տիրապետության տակ: Մասնավորապես, հարձակման ենթարկված տարածքներում աշխատանքներ կատարող թվով չորս ՍՊԸ-երի պատկանող ընդհանուր 17 միավոր տեխնիկա անցել է հակառակորդի տիրապետության տակ, որից՝ 5 միավոր բուլդոզեր, 9 միավոր էքսկավատոր, 3 միավոր «Կամազ» ինքնաթափ, իսկ մեկ ՍՊԸ-ին պատկանող 1 միավոր էքսկավատորը և 1 միավոր «Կամազ» ինքնաթափն ու մեկ ՍՊԸ-ին պատկանող 1 միավոր ավտոկռունկը հակառակորդի գնդակոծության հետևանքով վնասվել են: Քանի որ համապատասխան աշխատանքները կատարվել են պետական կարիքների համար, անհրաժեշտություն է առաջացել կանոնակարգել նաև այդ դեպքերում գույքի անվերադարձ կորստի և վնասվելու պայմաններում համապատասխան կազմակերպություններին փոխհատուցում տալու հարցը: Նպատակահարմար է գտնվել կնքված համապատասխան պայմանագրերում նախատեսել կապալառուի գույքին հասցված վնասը պատվիրատուի կողմից փոխհատուցելու վերաբերյալ դրույթներ, քանի որ ՀՀ քաղաքացիական օրենսգրքի 703-րդ հոդվածի 1-ին մասի 1-ին կետի պահանջների համաձայն՝ եթե այլ բան նախատեսված չէ սույն օրենսգրքով, այլ օրենքներով կամ կապալի պայմանագրով, ապա կապալի պայմանագրի կատարման համար օգտագործվող գույքի պատահական կորստի կամ վնասվածքի ռիսկը կրում է դրանք տրամադրած անձը:
3. Կարգավորման նպատակը և բնույթը
Որոշման նախագծի համաձայն նախատեսվում է կանոնակարգել 2022 թվականի սեպտեմբերի 13-14-ը Ադրբեջանի կողմից սանձազերծված ռազմական գործողությունների հետևանքով ՀՀ պաշտպանության նախարարության պատվերով գնումների մասին Հայաստանի Հանրապետության օրենսդրությամբ սահմանված կարգով ճանապարհաշինական և ինժեներական աշխատանքներ կատարող կազմակերպությունների կողմից կապալային աշխատանքների կատարմանը ներգրաված գույքին հակառակորդի կողմից հասցված վնասի դիմաց այդ կազմակերպություններին փոխհատուցում տալու ընթացակարգի հետ կապված հարաբերությունները:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կառաջացնի պետական բյուջեի միջոցների հաշվին լրացուցիչ ծախսերի կատարման անհրաժեշտություն, որը հնարավոր չէ հաշվարկել, քանի որ համապատասխան գույքերի գնահատման և փոխհատուցման արժեքների հաշվարկումն իրականացվելու է ՏԿԵՆ պետական գույքի կառավարման կոմիտեի «Գույքի հնահատման և աճուրդի կենտրոն» ՊՈԱԿ կողմից:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական փաստաթղթերի հետ: 

